
Magdalena Martullo-Blocher ha menziuna a la conferenza da medias da venderdi passa era ina innovaziun, nua che la Ems-Chemie é participada — num-
nadamain uregliers che transmettan il tun sur I'ossa e betg direct sur I'ureglia.

«Nus investin a Domat — il lieu da
producziun ¢ buny

Lemprim mez onn 2021 ha purtd in resultat da gestiun ed ina svieuta da record en I'istorgia da 85 onns da la Ems-Chemie. A

medem temp sviluppa il concern novs products, per exempel elements per autos electrics. Lacziunaria da maioritad e delegada

dal cussegl administrativ Magdalena Martullo-Blocher ha pretendi da la Confederaziun mesiras urgentas per garantir il provedi-

ment d’energia per la Svizra.

La Ems-Chemie saja dapi passa in onn neutra-
la areguard il CO,, ha Magdalena Martullo-
Blocher ditg venderdi passa a chaschun da la
conferenza da medias semestrila da U'interpre-
sa. Lenergia idraulica generada en Svizra ga-
ranteschia bain ina part dal provediment. Quai
na tanschia dentant mai, uschia Magdalena
Martullo-Blocher: «En princip duvrassan nus
in'ovra atomara supplementara en Svizra per
satisfar als basegns d’energia netta. Ma quai na
va betg, perquai che la nova lescha d’energia
scumonda implants atomars.» A partir dal
2030 vegnia difficil da proveder la Svizra suffi-
zientamain cun energia netta, ha Magdalena
Martullo-Blocher ditg: «Lenergia da vent e
Ienergia solara na tanschan betg per cuvrir ils
basegns». A 'adressa dal Cussegl federal hal'in-
terprendidra e cussegliera naziunala perquai
appella da far remedura pertutgant la strategia
d’energia 2050, uschiglio crodia la Svizra ga-
ranti en ina largia cun stgarsezza d’energia.

Facturs dal lieu

Magdalena Martullo-Blocher ha pudi pre-
schentar venderdi a las medias in excellent
emprim mez onn da svieuta e da gestiun (gu-
arda boxa). «Il lieu da producziun a Domat ¢
adina fitg impurtant, ma dasperas cuntan-

«54% da las taglias pajain nus

en Svizra.»

Magdalena Martullo-Blocher,
Ems-Chemie

schain nus buns resultats da producziun en 15
ulteriurs pajais dal mund, tranter auter era en
la Chinaed en’America. 54% da las taglias pa-
jain nus dentant en Svizra.» Sco buns facturs
politic-economics en Svizra per la Ems-Che-
mie ha la vicepresidenta dal cussegl d’admini-
straziun era numna las forzas da lavur qualifi-
tgadas e la segirezza dal provediment d’energia.

FOTO OLIVIA AEBLI-ITEM

Situaziun economica fitg dinamica

«Nus avain quinta cun in progress en 'empri-
ma mesadad dal’'onn 2021», ha Martullo-Blo-
cher ditg. «Suenter 'onn da pandemia 2020 ¢
la conjunctura mundiala sa restabilida visibla-
main. Tar la vendita sa mussa quai surtut en la
China.

La Ems-Chemie haja pudi tegnair sidretg
Pentira producziun er durant 'onn da pande-
mia 2020.» Perquai possian tuttas societads dal
concern furnir er ussa, en in temp che las ma-
terias primas sajan stgarsas.

Spetgas positivas

e novas investiziuns a Domat

ATlur dala conferenza da bilantscha ha la Ems-
Chemie envidd a la preschentaziun da novs
products. Tar ils favurits per la fatschenta tu-
tgan elements per stabilisar las battarias dals
autos electrics, truclas per segiranzas ed in
ureglier da materia sintetica che transmetta il
tun sur l'ossa da la chavazza, uschia che 'ure-
glia resta libra. Linnovaziun e la strategia da las
spezialitads sajan era in garant ch’il bun onn da
gestiun cuntinueschia, hala scheffa dala EMS-
Chemie concludi: «Per tegnair pass a la du-
monda dal martga vegnin nus ad investir a Do-
mat 300 milliuns francs en ils proxims tschintg
onns, per schlargiar las capacitads dal lieu da
producziun.»

Dapli gudogn
e svieuta

La svieuta dala Gruppa Ems-Chemie
cun il sez principal a Domat e creschi-
dal'emprim mez onn 2021 per buna-
main 38% sin 1166 milliuns francs.
Creschi marcantamain ¢ er il resultat
da gestiun per 42% sin 321 milliuns
francs. La Ems-Chemie ha cuntan-
schi quests resultats sin ils secturs da
fatschenta mundials cun polimers
d’auta tecnologia e cun chemicalias
spezialas. (fmr/mg)

